
       Һуңғы осорҙа ҡалала янғын һаны ҡырҡа артты. Иң аяныслыһы - 

кешеләр һәләк була. Ошоға бәйле янғын хәүефһеҙлеге ҡағиҙәләре менән 
таныштырабыҙ. 

          Тѳҙѳк электр ҡорамалдарын ғына файҙаланығыҙ. Ҡабыҙылған электр 

ҡорамалын яна торған һәм ағас әйберҙәргә яҡын ҡуймағыҙ. Электр 

лампалар ҡағыҙ һәм тауарҙарға теймәһен. Автотрансформатор һәм 

стабилизаторҙы япмағыҙ, ѳҫтәлгә ҡуймағыҙ. Кѳсѳргәнеш биргән кѳслѳ 

ҡеүәтле ҡорамалдарҙы бер юлы тоҡандырмағыҙ.  

         Электр сымдарын һыулау, обой менән йәбештереү, сѳй эләктереү, 

тартыу һәм бәйләү хәүефле. Иҫке шнур һәм оҙонайтҡыстар, тѳҙѳк булмаған 

розетка, штепсель менән файҙаланмағыҙ. Улар ҡыҙынып тоҡанып китәсәк. 

Стандарт булмаған, үҙегеҙ эшләгән предохранитель ҡулланыу хәүефле. 

Электр ҡорамалдарын монтажлауға һәм тѳҙѳкләндерергә тик белгестәрҙе 

йәлеп итегеҙ.  

          Кѳнкүрештә файҙаланған газ шартлау хәүефе тыуҙыра. Газ еҫе 

сыҡҡанда шырпы, тәмәке, ут ҡабыҙырға ярамай. Шунда уҡ «04» телефоны 

аша авария хеҙмәтен саҡырығыҙ һәм улар килгәнсе бинаны елләтегеҙ.  

         Тоҡандырылған газ ҡорамалдарын ҡарауһыҙ ҡалдырырға ярамай. 

Плита ѳҫтѳндә кер киптереү тыйыла. Газ плитаһы, мейес, электр 

ҡорамалдарын янып торған саҡта балаларҙың үҙҙәрен генә ѳйҙә 

ҡалдырмағыҙ. Шырпыны баланың ҡулы етмәҫ урында һаҡлағыҙ. 

          Яңы йыл шыршыһы ла янғын сәбәпсеһе булыуы ихтимал: шыршыны 

йылытыу ҡорамалынан алыҫҡа ҡуйығыҙ;  фабрикала етештерелгән 

герляндалар менән генә яҡтыртырға кәрәк. Бинала фейерверк, бенгаль 

уттары, шартлатҡыстар, май шәмдәре ҡулланырға ярамай; 

          Янғын сыҡһа “01” йәки “010”, “112” телефондарына шылтыратығыҙ. 

Үҙегеҙҙең кем икәнлегегеҙҙе танытығыҙ, ҡайҙа, нимә янғанын әйтегеҙ. 

Янғын һүндереүҙең беренсе сараларын ҡулланып, утты һүндерә башлағыҙ. 

 

 


